
				এই পাতাটির মুদ্রণ সংশোধন করা প্রয়োজন। 
N RR কুমারসম্ভব কাব্য ।
“গুণা: পূজাস্থানং গুণিষু ন চ লিঙ্গং ন চ বয়ঃ”—অর্থাৎ গুণীর গুণই পূজ্য বস্তু ; তিনি পুরুষ, কি, স্ত্রী অথবা বৃদ্ধ, কি, বালক —ইহ। দেখিবার প্রয়োজন নাই । ]
১৩। অরুন্ধতীকে দেখিয়া শস্তুর দারপরিগ্রহার্থ যত্ন আরও অধিক হইল ;–পতিব্ৰতা পত্নীরাই ত ( যজ্ঞাদি ) ধৰ্ম্মক্রিয়া-সকলের মূল কারণ।
{ ধৰ্ম্ম-কৰ্ম্মই গার্হস্থ্য-জীবনের মুখ্য উদ্দেশ্য এবং সে-পক্ষে অরুন্ধতীর
দ্যায় পতিব্ৰতা পত্নীই প্রধান সহায় । ]
১৪। যদিও ধৰ্ম্মভাব-প্রণোদিত হইয়াই মহাদেবের মন
পাৰ্ববতীর প্রতি আসক্ত হইয়াছিল, তবু ইহাতে পুৰ্ব্বাপরাধ
ভীত মদনের মন প্রফুল্ল হইয়া উঠিল ।
[ মহাদেবের এই দারাসক্তি ধৰ্ম্ম-ভাল- প্রণোদিত হইলেও, ইহাতে মদনের কায্যের অবসর ঘটিবে ; সুতরাং পুনৰ্জ্জীবন-লাভ সন্নিকট ভাবিয়া মদনের মন ‘প্রফুল্ল" হইল ।
হর-কোপানলে দগ্ধ হইয়া মদন ভাবিয়াছিলেন, বুঝি মহাদেব পাৰ্ব্বতীর প্রতি আসক্তিহীন ; সুতরাং আসক্তি ঘটাইতে যাওয়া ‘অপরাধ” হইয়াছিল। কিন্তু এখন মহাদেবের মনে সেই পাৰ্ব্বতীর প্রতি আসক্তির সঞ্চার দেখিয়া, মদনের মন ‘অপরাধ-ভয়’বিহীন হইয়া, বরং কার্য্য-সাফল্যের আশায় ‘প্রফুল্ল’ হইয়৷ উঠিল । পুনজীবনের সঙ্গে কাৰ্য্য-সাফল্য,—ইহাও মদনের
প্রফুল্লতার হেতু । ]

